
‌​

॥ శ్రీకార్తికేయాష్టకమ్   ॥

.. Shri Kartikeyashtakam ..

sanskritdocuments.org

August 20, 2017



.. Shri Kartikeyashtakam ..

॥ శ్రీకార్తికేయాష్టకమ్   ॥

Sanskrit Document Information

Text title : kArtikeyAShTakam

File name : kArtikeyAShTakam.itx

Category : aShTaka, subrahmanya

Location : doc_subrahmanya

Language : Sanskrit

Subject : philosophy/hinduism/religion

Proofread by : Sivakumar Thyagarajan shivakumar24 at gmail, PSA Easwaran

Description-comments : Subrahmanya Stuti Manjari, skAnde kAshIkhaNDataH

Acknowledge-Permission: Mahaperiaval Trust

Latest update : December 22, 2016

Send corrections to : Sanskrit@cheerful.com

Site access : http://sanskritdocuments.org

This text is prepared by volunteers and is to be used for personal study and
research. The file is not to be copied or reposted without permission, for
promotion of any website or individuals or for commercial purpose.

Please help to maintain respect for volunteer spirit.

August 20, 2017

sanskritdocuments.org



॥ శ్రీకార్తికేయాష్టకమ్   ॥

ఓం శ్రీగణేశాయ  నమః ।
అగస్త్య ఉవాచ-
నమోఽస్తు వృన్దారకవృన్దవన్ద్యపాదారవిన్దాయ     సుధాకరాయ ।
షడాననాయామితవిక్రమాయ  గౌరీహృదానన్దసముద్భవాయ  ॥ ౧॥
నమోఽస్తు తుభ్యం ప్రణతార్తిహన్త్రే  కర్త్రే సమస్తస్య మనోరథానామ్ ।
దాత్రే రథానాం పరతారకస్య హన్త్రే ప్రచణ్డాసురతారకస్య   ॥౨॥
అమూర్తమూర్తాయ సహస్రమూర్తయే  గుణాయ గణ్యాయ పరాత్పరాయ ।
అపారపారాయ పరాపరాయ నమోఽస్తు తుభ్యం శిఖివాహనాయ ॥ ౩॥
నమోఽస్తు తే బ్రహ్మవిదాం  వరాయ దిగమ్బరాయామ్బరసంస్థితాయ  ।
హిరణ్యవర్ణాయ  హిరణ్యబాహవే నమో హిరణ్యాయ హిరణ్యరేతసే ॥ ౪॥
తపః స్వరూపాయ తపోధనాయ తపః ఫలానాం ప్రతిపాదకాయ  ।
సదా కుమారాయ హిమారమారిణే తృణీకృతైశ్వర్యవిరాగిణే  నమః ॥ ౫॥
నమోఽస్తు తుభ్యం శరజన్మనే విభో ప్రభాతసూర్యారుణదన్తపఙ్క్తయే   ।
బాలాయ చాబాలపరాక్రమాయ  షాణ్మాతురాయాలమనాతురాయ ॥౬॥
మీఢుష్టమాయోత్తరమీఢుషే  నమో నమో గణానాం పతయే గణాయ ।
నమోఽస్తు తే జన్మజరాతిగాయ నమో విశాఖాయ సుశక్తిపాణయే ॥ ౭॥
సర్వస్య నాథస్య కుమారకాయ క్రౌఞ్చారయే  తారకమారకాయ ।
స్వాహేయ గాఙ్గేయ  చ కార్తికేయ శైవేయ  తుభ్యం సతతం నమోఽస్తు ॥౮॥
ఇతి స్కాన్దే కాశీఖణ్డతః  శ్రీకార్తికేయాష్టకం    సమ్పూర్ణమ్  ॥

